
Fayet arses aresasates mont
fayepat arepet omates hopayen
momet arepet omatetan nake po-
natta tat pasatepet momet hatam
efan sulken omates momet
ma efa tat efa fayalket omeka
nak ponnattuce tayen pasatepet
omates mont aret omatetan
efa tat estan nak woheceto atekat
nake ponnattan oken ma efa
pucase enkerret omates mont onka
esayates fayeparanat mont ayat
arepet nak elecet omis aye munken
hatam efa tat seksekosat esa-
pokacuken momosen ma efa
pocase tat alece mahet ayat
ayet eroran cato rakko estama-
het oman ma mahen okepen
ayet eroran Taksapulka rakkot arepen
eshecaket okehpatet ont omis ma
efa sulkat hamke alken esepan-
tut ehotet omacuks komakat ma-
he tat resasomket hofonekanton
efa tat yesepet esorepen okoke-
hpaten hecet huratet momosen
ehapon fatccan eraletkates mont
eratet oman ma efa wohkakate

cayayake ome haken emapohi-
cantut ayuse hayen momosen
efa tat hatam emapohican
efa tat cayayakus hakepen ayen
omat momosen ma nake efa
ayuce sare hehce raenletkut
mat hatam ma efa pucassen
assecepat ayuse hayin cacak-
kepen hecayantas makates ma-
hokanc mont omis anew ayuse
hayin atepet momosen cacak-
iket momosen casepantas
makesasates momen casepet
omepeka yes cafulket omen ont
omis momosen estomako tayet
atatarkin momosen sacayep-
antas momen sacayet omisan
hatam nake oklane omat nekeyen
hecit omayis man hatam ham-
ket aret ometalketok man eret-
epaken omat momosen casto
meceparanes komaken atarkay-
antas mont omen sacayet omis-
an yama maken nake tat
nekeyet os komaken mima
min akerricet atarkin omisan
man nake arepet ohmatet

man resacoren kaccat arepet
omehpatet ma Taksapulka rakkon
enhomecepet arepet ohmatet mom-
osen man ohtasiket hosken
asi aruse hat momosen ma
ane cacukpikate acawihket
momosen ma kacca min
hatam aetepoyeta eyacacuket
aret omis ma kacca tat enta-
hopken semmontale heret onka
esohmen estomeceko tayuset
ma kacca tat aohtasiket hoskat
hatam taskat eto capa min
eraliket ehacen nekeyicet ali-
katet rataskat hatam ma
kacca hoskantut taskat man
momet omepiseka eto acapa min
alikepen ma nake case arat
ton omat momosen emontalket
ayepen ma kacca tat naket
estomat sekon entahopke
emunkosen arepet omet sare
pet momosen emontahlet ma
nake tat momosen caset omet
ehoten sacayet ometalkes
komaket omisat ma kacca
hateceska hoske sare eracawikat

nekeyayesekut wakkin
eswelakepet omisan ma Tak-
sapulka rakko tut momosen
emontahlacuken ma nake
case sacarate tat cawihket
halalakat atat atat facca tat
rasomiken momosen
momosen ma kacca tat aatet
alaket cahecet yehuret omisan
amponayet okat celekis omehaks
maket omis maw samapayeta-
n komet okat talkes komit
omit nak kicayesekut wakkin
okatet celekon omat cemanicara-
nit okis ce alikas alihket hase
ossa faccan ahecet likas ca-
kihcen alihket hasosa facca
ahecayet lihkin acafolotket aret
ostihcet momosen acacokokas
maket omen kos cahonneposet
omes kicayan momis sames-
tohkos eco honnantake tis acoko-
yit amaretat os monka naket
samestome mahekut amaretat
os monka accakokas cakicet
omen momosen acokohkin
sacayat ma nake case sacatat

mahosate alken sacayet,
omisan ma hateceska ma
nake ercasan resacoran
ecca tis amawiken wakkaten
heyan eccat wakket os man
nake cenake tokat omehaks
makisan mat ecca canaket
os kicin mon omat aesepas
cakihcen aesehpin hatam re
hatawan hatam eslikaten
hatam man cenaket omekoh-
aks maken hecayan maw re
hatawa canaket omepaten maw
asesepas cakihcen maw ase-
sehpin sacayat sacayet
cahapo emaheckusan resacoret
omet racahatapecihcet okat
heyan likit cehecin ayepet ce-
hapo rorehpecken ayepares
momis anhoputake hokkolet
welaket omes man am acayecet
hureckares cikecantut omen okayat
este estit tut oh omehaks kicin
poset hamketut omen kowakkoce
mat hamken ont on okis
monka man acayecet hurecka-
res makentas moman

arepit eralakit omayantat
arit omayetanket fayepit arit
omayisan penwat aohtamecet
omen man ayupkepit arit
ayit erorayan ma penwa ohl-
ikat aelecan naket anekeyen
hehcit omayan ma nake okhoya-
tet mat aret omen hehcit mo-
mosen man okhoyatetok koh-
mit wihket likin ayepet ma
penwa ohlikan eroret omisat
momosen ma penwan oh-
taskat ma penwat tamkeh-
pen mattecihcet ayen here
mahen era aklitiken omat
(O lord) makacuken hiyomof okh-
oyates kohmit ohhahyet anhesse
eyanattececkeko kicayan eturwan
nerkan ossicepet halatet matan
alicetan kont omis estomeceko tayet
sak liket op okepan ohkin
halattuhcet awhket letkehpen
ayepayantas maket onayesas-
antas maket onahoyance

mahokanc ce


